
Pou Piblikasyon Imedya: 29/09/2025 GOUVENE KATHY HOCHUL

GOUVENE HOCHUL ANONSE 25 MILYON DOLA YO BAY POU EDE KILIVATE YO
PWOTEJE KALITE DLO

Yo bay nivo finansman reko atrave Fon Pwoteksyon Anviwonmantal la ak Lwa
sou Obligasyon Anviwonmantal Dlo Pwop, Lée Pwop ak Travay Vet 2022 a

Pandan 30 ane Pwogram Ag Nonpoint lan, yo te bay plis pase 250 milyon dola
pou sipote pwoje nan fém yo atrave eta a

Gouvene Kathy Hochul te anonse jodi a ke yo te akode 25 milyon dola pou ede kiltivaté
Nouyok yo sipote pwojé konsevasyon kalite dlo agrikol yo. Sa a se yon nivo finansman
reko ki akdode nan nenpot faz Pwogram Rediksyon ak Kontwol Polisyon Sous Dlo ki pa
Idantifyab ak Agrikol (Agricultural Nonpoint Source Pollution Abatement and Control
Program, Ag Nonpoint) Eta a, ke yo bay atravé Fon Pwoteksyon Anviwonmantal
(Environmental Protection Fund, EPF) la epi, pou premye fwa, Lwa sou Obligasyon
Anviwonmantal Dlo Pwop, Le Pwop ak Travay Vet (Clean Water, Clean Air and Green
Jobs Environmental Bond Act) la.

"Le nou pwofite finansman Lwa sou Obligasyon nou an, kounye a nou kapab elaji pote
nou epi sipote plis pwojé nan féem yo atravé Eta a atravé pwogram Ag Nonpoint nou an",
Gouveneé Hochul te deklare. "Kiltivaté nou yo pran anpil swen té y ap travay la, kidonk
li enpotan pou nou ba yo resous yo bezwen e yo merite pou pwoteje kouran dlo nou yo
pandan n ap pwoteje kominote nou yo ak resous natirél nou yo kont chanjman klimatik
la."

Yo te fé anons la jodi a nan yon evenman espesyal ke Komisé Agrikilti Eta a, Richard A.
Ball, ak Komise Depatman Konsévasyon Anviwonmantal (Department of Environmental
Conservation, DEC), Amanda Lefton, te 0ganize nan Van Patten Farms nan Preble,
nan konte Cortland. Distri Konsevasyon Té ak Dlo Konte Cortland lan pral ede fem nan
konstwi yon sistem depo ak transfé eleman nitritif 5.3 milyon lit (1.4 milyon galon), ki
pral avanse pratik resiklaj eleman nitritif pou pwodiksyon rekot ak kalite dlo nan basen
vésan Rivye Tioughnioga a. Fém Van Patten an, atrave Distri a, ap resevwa finansman
nan men Lwa sou Obligasyon Anviwonmantal Dlo Pwop, Le Pwop ak Travay Vet la pou
sipote aplikasyon pwoje a. Antou, yo te finanse 50 pwojeé nan 25 konte atrave Eta a
atrave 30é faz Pwogram Ag Nonpoin lan.



Komise Agrikilti ak Mache Eta Nouyok la (New York State Agriculture and
Markets), Richard A. Ball, te deklare, "Pwogram Ag Nonpoint nou an te yon resous
byen koni e solid pou kiltivaté nou yo pandan twa deseni, k ap ede kiltivaté nou yo
aplike pi bon pratik ki pral konseve dlo epi pwoteje kouran dlo nou yo. Kounye a, avek
yon enjeksyon finansman ki soti nan Lwa sou Obligasyon an, nou kapab devlope
pwogram nan, envesti nan pwoje ki pa selman pral asire sante anviwonmantal nou an,
men ki pral ede tou asire ke fem yo ka rete konpetitif, pwofitab, epi dirab."

Komisé Depatman Konsévasyon Anviwonman Eta Nouyok, Amanda Lefton, te
deklare, "Gras a lidechip Gouvene Hochul, dénye envestisman reko sa a pou pwoteje
kalite dlo a atravé Lwa sou Obligasyon Anviwonmantal pou Dlo Pwop, Le Pwop ak
Travay Vet la ansanm ak Fon Pwoteksyon Anviwonmantal la pral ede fé li pi abodab
pou kiltivaté yo aplike estrateji anviwonmantal ki efikas. 25 milyon dola jodi a ranfose
patenarya kontinyel DEC yo ak Agrikilti Eta a, Distri Konsevasyon Te ak Dlo lokal yo, ak
kiltivaté yo pou ede anpeche polisyon dlo pandan y ap ede ekonomi agrikol nou an
pwospere tou."

Pwogram Ag Nonpoint lan bay finansman pou pwoje ki konsantre swa sou planifikasyon
anviwonmantal oswa sou aplikasyon pi bon sistém pratik jesyon pou pwoteje basen
vesan Nouyok yo. Pwojé yo gen ladan mezi konsévasyon, tankou jesyon eleman nitritif
atrave depo fimye, barye vejetatif bo rivye, kilti kouveti konsevasyon.

Amanda Barber, Manadje Distri Konsevasyon Té ak Dlo Konte Cortland, te
deklare, "Pratik konsevasyon ak amelyorasyon kalite dlo yo enpotan pou vyabilite fem
yo ak sante anviwonmantal la. Nou gen chans pou nou gen sip0 eta a ak pwogram
sibvansyon Sous Ag Nonpoint la pou ede finanse travay konsévasyon nan fém lokal
nou yo."

Steve Van Patten, ko-pwopriyeté Van Patten Farms, LLC. te deklare, "Envestisman
nan jesyon anviwonmantal enpotan pou lavni fém nou an. Sibvansyon Sous Ag
Nonpoint a pral ede nou amelyore jesyon fimye nou an epi pi byen itilize eleman nitritif
fimye yo nan fém nan. Nou gen chans pou nou gen Distri Konsévasyon Te ak Dlo k ap
sipote efd nou yo pou amelyore fem nou an tout pandan n ap pwoteje kalite dlo a pou
kominote nou an."

Gen yon list repatisyon finansman rejyonal anba a. Ou ka jwenn lis konplé pwojé ki te
resevwa prim yo isit la.

Rejyon Lwes Nouyok - 2,686,922 dola

e Yo te bay Distri Konsevasyon Té ak Dlo Konte Allegany 509,572 dola pou travay
avek kat fem nan Basen Veésan Rivyé Genesee a (Lwa sou Obligasyon an).

e Yo te bay Distri Konsevasyon Té ak Dlo Konte Cattaraugus a 910,075 dola pou
travay avek yon fém nan Basen Vésan Cattaraugus Creek (EPF).

e Yo te bay Distri Konsevasyon Té ak Dlo Konte Chautauqua a 1,267,275 dola pou
travay avek de fém nan Basen Vesan Conewango Creek (EPF).

Finger Lakes - 7,862,133 dola

Yo te bay Distri Konsevasyon Te ak Dlo Konte Ontario a 1,936,624 dola pou
travay avek sis fém nan Basen Vésan Upper Genesee a (Lwa sou Obligasyon an
ak EPF).

Yo te bay Distri Konsévasyon Té ak Dlo Konte Seneca a 533,330 dola pou
travay avek kat fém nan Basen Vesan Lak Cayuga a (EPF).

Yo te bay Distri Konsevasyon Té ak Dlo Konte Wayne 184,745 dola pou travay
avek de fém nan Basen Vésan Oak Orchard-Twelvemile ak Basen Vesan Lak
Ontario (Lwa sou Obligasyon an).

Yo te bay Distri Konsévasyon Te ak Dlo Konte Wyoming 4,582,434 dola pou
travay avek yon fém nan Basen Vésan Rivyé Genesee (Lwa sou Obligasyon ak
EPF), Basen Vésan Rivye Niagara (Lwa sou Obligasyon), ak Basen Véesan
Buffalo-Eighteenmile (Lwa sou Obligasyon an ak EPF).

Yo te bay Distri Konsévasyon Te ak Dlo Konte Yates la 625,000 dola pou travay
avek 13 fém nan Basen Vésan Lak Keuka (EPF).

Southern Tier - 4,592,411 dola

Yo te bay Distri Konsévasyon Te ak Dlo Konte Chenango a 300,375 dola pou
travay avek yon fém nan Basen Vesan Rivye Upper Susquehanna a (Lwa sou
Obligasyon an).

Yo te bay Distri Konsevasyon Té ak Dlo Konte Delaware a 1,534,136 dola pou
travay avek twa fem nan Basen Vésan Rivyé Delaware (EPF) ak Basen Vésan
Rivyé Upper Susquehanna (Lwa sou Obligasyon an).

Yo te bay Distri Konsévasyon Té ak Dlo Konte Tioga a 288,460 dola pou travay
avek senk fem nan Basen Vésan Owego-Wappasening (EPF) ak Basen Vésan
Upper Susquehanna (Lwa sou Obligasyon an).

Yo te bay Distri Konsevasyon Té ak Dlo Konte Tompkins 2,469,440 dola pou
travay avek de fem nan Basen Vésan Lak Owasco a (Lwa sou Obligasyon an ak
EPF).

Nouyok Santral - 5,527,147 dola

Yo te bay Distri Konsevasyon Té ak Dlo Konte Cortland 1,820,100 dola pou
travay avek twa fem nan Basen Vésan Lak Otisco (Lwa sou Obligasyon an),
Basen Vesan Rivyé Tioughnioga (Lwa sou Obligasyon an), ak Basen Vesan
Rivyeé Tioughnioga Branch Lower East (EPF).

Yo te bay Distri Konsevasyon Té ak Dlo Konte Cayuga a 797,391 dola pou
travay avek 12 fem nan Basen Vésan Lak Cayuga a (EPF).

Yo te bay Distri Konsevasyon Té ak Dlo Konte Madison 1,010,440 dola pou
travay avek 19 fem nan Basen Vesan Rivyé Chenango (EPF) ak Basen Vésan
Rivyé Tioughnioga (EPF).

Yo te bay Distri Konsévasyon Te ak Dlo Konte Onondaga a 1,899,216 dola pou
travay avek sis fem nan Basen Vesan Lak Onondaga (EPF), Basen Vésan Rivye
Chenango (Lwa sou Obligasyon an), Basen Vesan Lak Skaneateles (Lwa sou
Obligasyon an), ak Basen Vesan Fabius Brook (Lwa sou Obligasyon an).



Mohawk Valley - 1,504,141 dola

e Yo te bay Distri Konsevasyon Té ak Dlo Konte Herkimer 934,148 dola pou travay
avek yon fem nan Basen Vésan Rivyé Mohawk (EPF).

e Yo te bay Distri Konsevasyon Té ak Dlo Konte Montgomery 569,993 dola pou
travay avek yon fém nan Basen Vésan Rivyé Mohawk (EPF).

North Country - 2,225,045 dola

e Yo te bay 594,359 dola pou Distri Konsévasyon Te ak Dlo nan Konte Clinton pou
travay avek yon fém nan basen vesan Lak Champlain (EPF).

e Yo te bay Distri Konsevasyon Té ak Dlo Konte Essex la 421,347 dola pou travay
avek de fem nan Basen Vesan Lak Champlain (Lwa sou Obligasyon an).

e Yo te bay Distri Konsevasyon Té ak Dlo Konte Jefferson lan 1,077,740 dola pou
travay avek twa fem nan Basen Vésan Rivyé Black la (EPF).

e Yo te bay Distri Konsevasyon Té ak Dlo Konte Lewis la 131,599 dola pou travay
avek yon fem nan Basen Vesan Rivye Upper Black la (Lwa sou Obligasyon an).

Rejyon Kapital - 264,056 dola

e Yo te bay Distri Konsevasyon Té ak Dlo Konte Columbia 75,014 dola pou travay
avek yon fem nan Basen Vésan Rivye Hudson (EPF).

e Yo te bay Distri Konsevasyon Té ak Dlo Konte Schenectady 189,042 dola pou
travay avek yon féem nan Basen Vésan Rivye Mohawk (EPF).

Long Island - 183,694 dola

e Yo te bay Distri Konsevasyon Té ak Dlo Konte Suffolk la 183,694 pou travay
avek kat féem nan Basen Vesan Long Island Sound (EPF).

Senaté Eta a, Michelle Hinchey, te deklare, "Kiltivaté Nouyok yo pami moun ki pi
devwe pou jere resous natirél nou yo, y ap travay chak jou pou pwoteje té ak dlo nou
yo. Sibvansyon sa yo pral ede yo elaji travay sa a tout pandan y ap sipote kapasite yo
pou yo kiltive manje fre ak lokal ke kominote atrave eta nou an depann de yo. Mwen
remesye Gouvenée Hochul paske li priyorize envestisman sa yo pou anviwonman nou
an ak pou lavni agrikilti Nouyok la."

Senaté Eta a, Pete Harckham, te deklare, "Envestisman istorik sa a nan Pwogram
Rediksyon ak Kontwol Polisyon Sous Dlo ki pa Idantifyab ak Agrikol Eta a pral ede
kiltivaté yo ak distri konsevasyon yo pwoteje sante kouran dlo frajil nou yo. Mesi
Gouvene Hochul ak Depatman Agrikilti ak Mache (Department of Agriculture and
Markets, AGM) pou envestisman enpotan sa a han sante kouran dlo nou yo."

Senate Eta Lea Webb, te deklare, "Antanke yon defansé agrikilti dirab, mwen fyé pou
m we eta nou an te jwenn yon nivo finansman reko atravé Fon Pwoteksyon
Anviwonmantal la pou sipote pwojé konsevasyon kalite dlo agrikol yo. Envestisman sa a
nan pwogramasyon sous dives se pa selman yon viktwa pou kiltivate nou yo, men tou



pou sante anviwonman nou an ak jenerasyon k ap vini yo. Lé nou travay ansanm, n ap
kreye yon plan pou yon agrikilti responsab ki priyorize alafwa pwodiktivite ak jesyon
anviwonmantal."

Manm Asanble Donna Lupardo te deklare, "Distri Konsévasyon Té ak Dlo nou yo
travay di pou pwoteje resous natirel Nouyok yo. Pandan 30 ane, Pwogram Sous Ag
Nonpoint nou an te ba yo resous yo bezwen pou devlope solisyon efikas nan féem pou
kiltivate Nouyok yo. Dénye faz finansman sa a ki soti nan Fon Pwoteksyon
Anviwonmantal la e kounye a nan Lwa sou Obligasyon an, pral voye yon kantite sipo
reko pou pwojé konsévasyon kalite dlo agrikol atrave eta a. Mési a tout moun ki te
patisipe pou angajman yo anve jesyon anviwonmantal la nan moman enpotan sa a."

Manm Asanble Deborah J. Glick te deklare, "Sekte agrikol Nouyok la se yon segman
ki tré enpotan nan ekonomi nou an. Prezeve kalite dlo a pandan y ap agrandi
operasyon yo se yon bon pratik anviwonmantal epi yon bon biznis tou. Distri
Konsevasyon Té ak Dlo nou yo se ekspe ak patne vital ak kiltivaté nou yo pou asire ke
fem yo ka pwospere san enpak negatif sou kouran dlo nou yo. Mwen vle remesye
Gouvene Hochul pou sipo kontinyel li anve bon itilizasyon fon anviwonman nou yo."

Prezidan Komite Konsevasyon Té ak Dlo Eta Nouyok la, Matt Brower, te deklare,
“Lajan yo bay pou 30e Faz la ap pemet fem yo enstale pratik ki nesese yo pou pwoteje
kalite dlo atrave Eta a. Fém sa yo, tankou lot fem pandan 30 denye ane yo, te demontre
yon angajman pou enstale pi bon pratik jesyon pou pwoteje anviwonman an. Mesi a
Distri Konsevasyon Té ak Dlo yo pou efo yo nan prepare dives pwopozisyon yo epi pou
ede kiltivaté yo ak planifikasyon, konsepsyon ak enstalasyon pratik yo."

David Fisher, ki se Prezidan Biwo Fém Agrikol Eta Nouyok la, te deklare, "Agrikilté
yo se jeran te a. Yo sousye anpil pou bon jan kalite dlo yo itilize pou rekot yo ak bét yo,
epi yo se patné aktif nan pratike dirabilite nan fém yo. Finansman nivo reko sa a pou
pwogram Ag Nonpoint |la pral ede pwoteje resous natirel nou yo ki pi presye a lé li
pemet kiltivaté yo kontinye mete an plas pi bon pratik yo epi adapte nouvo teknoloji yo
lé yo vin disponib.”

Nan dénye faz pwogram sa a, faz 30 la, yon total 25 milyon dola te disponib pou Distri
Konsévasyon Konte ak Té ak Dlo Eta a, ki te aplike pou kiltivate Nouyok yo: 14 milyon
dola soti nan Fon Pwoteksyon Anviwonmantal la epi 11 milyon dola soti nan Lwa sou
Obligasyon Anviwonmantal Dlo Pwop, Lé Pwop ak Travay Vet 2022 a. Pwogram Ag
Nonpoint lan ap fete 30e anivese li, e jiskaprezan, atravé 29 faz finansman, yo te bay
plis pase 250 milyon dola pou pwojé nan fem yo.

Depatman Agrikilti ak Mache Nouyok la, an kowodinasyon ak Komite Prezévasyon Té
ak Dlo Eta Nouyok la, jere Pwogram Rediksyon ak Kontwol Sous Dlo ki pa Idantifyab ak
Agrikol atrave Divizyon Te ak Dlo (Land and Water Division) li a, ki travay pou pwoteje
resous té ak dlo Nouyok yo atravé pwoteksyon te agrikol, konsévasyon té agrikol, ak
jesyon anviwonmantal ki pwoyalktif.



Pwogram Rediksyon ak Kontwol Sous Dlo ki pa Idantifyab ak Agrikol sevi kom yon
eleman nan kad Jesyon Anviwonmantal Agrikol la (Agricultural Environmental
Management, AEM), ki se yon efo ki pi global k ap ede kiltivaté yo reyalize pi bon kalite
pwoteksyon anviwonmantal ak sistem agrikol ki pi efikas, ki pi rantab. Distri
Konsévasyon Te ak Dlo Konte a itilize kad AEM lan pou ede Kiltivaté ki enterese yo
atrave plizye etap planifikasyon ak mizanplas yo pou yo pran desizyon ki akse sou
lasyans epi ki rantab. Konsa, kiltivaté yo ap kapab atenn objektif komésyal yo pandan y
ap konseve resous natirél eta a.

Angajman Gouvené Hochul pou Distri Konsevasyon Sol ak Dlo

Anba lidechip Gouvéne a, Bidje Ane Fiskal 2025 lan bay 81.8 milyon dola atrave Fon
Pwoteksyon Anviwonmantal la, jiska 4 milyon dola pa rapo ak ane pase a, pou
pwogram ak inisyativ agrikol, tankou Pwogram Ag Nonpoint la ak pwogram sibvansyon
pou Agrikilti ki Rezistan ak Chanjman Klimatik la, k ap ede kiltivaté yo mete anplas
pratik ki dirab epi konbat chanjman klimatik la.

Sa gen ladan | envestisman kapital Distri Konsevasyon Sol ak Dlo sipévize, tankou
sipote agrikilté pwodui letye yo pou yo aplike pwojé ki amelyore sistem jesyon fem ki
sekestre kabon epi konséve eleman nitritif agrikilté yo aplike nan teren ak sol pou
benefisye bon jan kalite dlo ak diminye emisyon gaz ki lakoz efe sé. Li gen ladan tou
déenye finansman nan basen vesan Eastern Finger Lakes ki dinamnize aplikasyon plan
ak pwogram yo pou pran mezi pratik ki nesesé pou diminye polisyon nitritif ak
poliferasyon alg nuizib (harmful algal blooms, HAB), anpeche dlo koule, pwoteje dlo pou
bwe, epi sipote agrikilte lokal yo.

Anplis de sa a, Lwa sou Obligasyon pou Dlo Pwop, Le Pwop ak Travay Ekolojik 2022
4.2 milya dola elekté yo apwouve a ap fe nivo finansman istorik la avanse pou
modenize enfrastrikti dlo ki ansyen epi pwoteje kalite dlo, ranfose kapasite kominote yo
pou yo reziste kont gwo tanpét ak inondasyon, redwi polisyon nan lé a epi diminye
emisyon ki chanje klima yo; retabli abita yo epi prezéve espas deyo ak fem lokal yo.

Ajanda Klimatik Eta Nouyok

Ajanda klimatik Eta Nouyok egzije yon tranzisyon ki bon mache epi ki jis vé yon
ekonomi enegji pwop ki kreye djob ki soutni fanmi, fé pwomosyon kwasans ekonomik
atrave envestisman ekolojik, epi dirije yon minimom 35 pousan nan benefis yo bay
fanmi ki defavorize yo. Nouyok ap pouse yon seri efo pou kreye yon ekonomi a zewo
emisyon ve 2050, ki enkli nan sekte engji, konstriksyon, transpo, ak deche.

